ՏԵՂԵԿԱՏՎՈՒԹՅՈՒՆ

ԿՐԹՈՒԹՅԱՆ  ԲՆԱԳԱՎԱՌՈՒՄ  2017թ.-ԻՆ  ԿԱՏԱՐՎԱԾ  ԱՇԽԱՏԱՆՔՆԵՐԻ ՎԵՐԱԲԵՐՅԱԼ

Կրթության  քաղաքականությունը  մարզում  իրականացվել  է  <<Կրթության  մասին>>  ՀՀ  օրենքի,  <<Հանրակրթության  մասին>>  ՀՀ  օրենքի, <<Հանրակրթության  պետական  կրթակարգի>>,  միջնակարգ  կրթության  պետական  չափորոշիչի,  <<Պետական  ոչ  առևտրային  կազմակերպությունների  մասին>>  ՀՀ  օրենքի,  կրթության  ոլորտի  իրավական  ակտերի,  ՀՀ  ԿԳՆ  նախարարի  սահմանած  կարգերի  համաձայն:  Մարզի  հանրակրթական  բոլոր  դպրոցներում  ձևավորված  խորհուրդների  կողմից  հաստատվել  են  ուսումնական  հաստատությունների  ներքին  կարգապահական  կանոնները,  քննարկել  են  ուսումնական  հաստատությունների  հաստիքային  և  տարիֆիկացիոն  ցուցակները,  քննարկել  են  ուսումնական  հաստատությունների  ամենամյա ծախսերի  նախահաշիվը,  հաջորդ  տարվա  բյուջետային  ֆինանսավորման  հայտը,  ինչն  էլ  ներկայացվել  է  մարզպետարան: Հանրակրթական  դպրոցներում  խորհրդի  նիստերը  գումարվում  են  ուսումնական  հաստատության  կանոնադրությամբ  նախատեսված  ժամկետներում  և  դեպքերում:  ՀՀ  կրթության  և  գիտության  նախարարի՝  2015 թվականի մարտի  30-ի՝  հանրակրթական  ուսումնական  հաստատությունների  տարեկան  բյուջեի  պլանավորման  և  բյուջեի  տարեկան  ծախսերի  հաշվետվության  կարգը  հաստատելու  մասին  Հ. 205-Ա/Ք  հրամանի  ձև 1-ին  համաձայն՝ մարզի  հանրակրթական  ուսումնական  հաստատություններում պահպանվում է  <<Հանրակրթական  ուսումնական  հաստատության  բյուջետային  օրացույց>>-ով  սահմանված  ժամկետները:  
  Հաշվի առնելով պետական հանրակրթական ուսումնական հաստատու​թյուն​ների տնօրենների ընտրության գործընթացում ազգակցական կապերի, հովանավորչության և շահերի բախման երևույթների բացառման  հանգամանքը՝ պետական հանրակրթական ուսումանական հաստատությունների կոլեգիալ կառավարման մարմինների՝ խորհուրդների կազմերը հաստատելիս հնարավորինս բացառվել  է հաստատության տնօրենների հետ մերձավոր ազգակցությամբ կամ խնամիությամբ կապված (ծնող, ամուսին, զավակ, եղբայր, քույր, ամուսնու ծնող, զավակ, եղբայր, քույր) անձանց կոլեգիալ կառավարման մարմնի՝ խորհրդի կազմում ընդգրկվելը:  
Տավուշի  մարզպետարանի  ենթակայությամբ   գործում   է  76  հանրակրթական  դպրոց, որտեղ սովորում է  15328 աշակերտ :

  Առաջին  դասարանցիների թիվը  2017-2018 ուս. տարում կազմում է 1553 աշակերտ:

  76 դպրոցներում  կոմպլեկտավորվել է 892 դասարան /նախորդ տարի՝ 884/, դասարանների միջին խտությունը կազմում է 17 /գյուղական փոքր դպրոցներում խտությունը շատ ցածր է,  որի  պատճառով  ձևավորվել  են  բազմահամակազմ  դասարաններ/:

    Դպրոցում  աշխատող  մանկավարժների  թիվը հասնում է մոտ 1900-ի, որոնց  հիմնական մասն ունի բարձրագույն կրթություն:

     2017թ.-ի  սեպտեմբերից  Տավուշի բոլոր  դպրոցներում  ներդրվել  է  համընդհանուր  ներառական  կրթության  համակարգը:   <<Հույսի  կամուրջ>> ՀԿ-ի մարզային տարածքային կենրոնները  վերակազմավորվել  են  տարածքային  մանկավարժահոգեբանական  աջակցության  կենտրոնների,  որի  մասանագետների  կողմից  տրվում  են  համապատասխան  եզրակացություններ  կրթության  առանձնահատուկ  պայմանների  կարիք  ունեցող  երեխաների վերաբերյալ:
   Համագործակցված թիմային աշխատանքի արդյունքում մարզի հանրակրթական դպրոցներում իրականություն  դարձան  հաշմանդամ և կրթական դժվարություններ ունեցող երեխաների հասանելի և հավասար կրթական հնարավորությունները: Մեծ ջանքեր  պահանջվեցին հասարակության մեջ ճիշտ վերաբերմունքի ձևավորման, հաշմանդամության հիմնախնդրի իրազեկման և ներառական կրթության կարևորության գիտակցման ուղղթյամբ:

Ներառական կրթությունը Տավուշի մարզում 2006 թ-ից սկսվեց իրականացվել չորս դպրոցներում՝  /Իջևանի թիվ 3, Դիլիջանի թիվ 2, Նոյեմբերյանի թիվ 2, Բերդի թիվ 2/  ՄԱԿ-ի մանկական հիմնադրամի աջակցությամբ, իսկ 2009թ-ին ՀՀ Կրթության և գիտության նախարարության, Տավուշի մարզպետարանի, << Առաքելություն Արևելք>> միջազագային բարեգործական կազմակերպության և <<Հույսի կամուրջ>> հասարակական կազմակերպության միջև կնքված փոխըմբռման հուշագրով  սկիզբ  դրվեց ներառական կրթության իրականացման աշխատանքներին մարզի բոլոր համայնքների դպրոցներում: Ծրագրի շրջանակում կազմակերպվել և իրականացվել է մարզի դպրոցների ուսուցիչների ներառական կրթության տեսության և կիրառման հարցերով վերապատրաստումներ: Աշխատանքներ են տարվել կրթության առանձնահատուկ պայմանների կարիք ունեցող երեխաների հայտնաբերման, տվյալների հավաքագրման և գրանցման, ինչպես նաև դպրոցների տեղեկատվական ռեսուրս-սենյակների վերանորոգման և կահավորման աշխատանքների իրականացման ուղղությամբ: Նշված համաձայնագրի շրջանակում, բացի հատուկ մանկավարժների հաստիքներից, ներդրվեց նաև ուսուցչի օգնականի հաստիքը,ով մատուցում է բազմապիսի ծառայություններ դասապատրաստման, կրթության առանձնահատուկ պայմանների կարիք ունեցող երեխաների հետ անհատական աշխատանքների, մանկավարժական օգնության, ծնողներին խորհրդատվության, միջոցառումներում երեխաների ընդգրկման հետ կապված: ՀՀ  կառավարության  27.01.2011թ.  թիվ  46-Ն  որոշման  համաձայն  2011թ-ից  մարզի բոլոր դպրոցներն անցել  են  ներառական կրթության համակարգի: Վերապատրաստումների, տեղերում կազմակերպված աշխատանքի, մեթոդական խորհրդատվությունների արդյունքում հաղթահարվեցին սկզբնական դժվարությունները: <<Ներառական կրթության>> մուտքով աշակերտները հայտնվեցին  հասարակության ուշադրության կենտրոնում, բացի գիտելիքներ ստանալուց աշակերտը սկսեց պատկերացնել իր դերը հասարակական կյանքում: Կրթության առանձնահատուկ պայմանների կարիք ունեցող երեխաները դարձան իրավահավասար  բոլոր երեխաների հետ, տրվեց  հնարավորություն բացահայտելու նրանց բոլոր ունակությունները, առավել ուշադրություն դարձվեց երեխաների ուժեղ կողմերը զարգացնելուն, որի արդյունքում կրթության առանձնահատուկ պայմանների կարիք ունեցող երեխայի ընտանիքը դադարում է խուսափել իր երեխայի միջավայրի հետ շփումից:
   2016թ. հուլիսից  մինչև  2017թ.-ի դեկտեմբերը  <<Հույսի  կամուրջ>> ՀԿ-ն Տավուշի  մարզում իրականացրել  է  <<Ապրել  միասին,  սովորել  միասին.  որակյալ  ներառական  կրթության  երեխայի  իրավունքը>>  ծրագիրը:  Ծրագրի նպատակն  էր  պաշտպանել  հաշմանդամություն  և  կրթության  առանձնահատուկ  պայմանի  կարիք  ունեցող  երեխաների  որակյալ ներառական  կրթության  իրավունքը:  Տավուշի  մարզում համընդհանուր  ներառական  կրթության  համակարգի  ներդրման ճանապարհին  ձեռք  բերած  արդյունքները  և  դեռևս  առկա  խնդիրները  քննարկելու  նպատակով  2017թ.  դեկտեմբերի  21-ին  Դիլիջանում  կազմակերպվեց  ծրագրի  ամփոփիչ  համաժողովը:     Ծրագիրն իրականացվել  է Տավուշի  մարզի  բոլոր  դպրոցներում,  որի  արդյունքում  ներառական  կրթության  թեմաներով  վերապատրաստվել  են  ուսուցիչներ,    մանկավարժահոգեբանական  աջակցության  թիմի  անդամներ: 1030  ծնողի շահերի պաշտպանության   կարողությունների  զարգացման  արդյունքում  ձևավորվել  են  82  ծնողական  փոխօգնության  խմբեր:  Վերջիններս  հանդես  են  եկել  երեխայի  կրթական  իրավունքի   պաշտպանության  նախաձեռնություններով  դպրոցի  և  համայնքի  մակարդակներում:  Ծրագրի  գործընկերն  է  <<Առաքելություն  արևելք>>  դանիական  բարեգործական  կազմակերպության  Հայաստանյան  մասնաճյուղը, իսկ ծրագրի  հովանավորն  է  <<Քաղաքացիական հասարակությունը հանուն  զարգացման>>  կազմակերպությունը /CISU/:
  Ներառական կրթության  իրականացումը Տավուշի մարզում ցույց տվեց հաշմանդամություն և կրթության առանձնահատուկ պայմանների կարիք ունեցող երեխաների հասարակության լիիրավ անդամ դարձնելու անհրաժեշտությունը, որի արդյունքում շահում է ողջ հասարակությունը:
   2017թ.  ընթացքում  Երևանի  բժշկահոգեբանամանկավարժական  գնահատման  կենտրոնի և  տարածքային մանկավարժահոգեբանական  աջակցության  կենտրոնների   կողմից  տրված  եզրակացության  հիման  վրա  վկայագրվել  և  ներառական  կրթության  համակարգում  ընդգրկվել  են  կրթության  առանձնահատուկ  պայմանների  կարիք  ունեցող  188  երեխա:       2017թ. սեպտեմբերից մանկավարժահոգեբանական  աջակցության տարածքային  կենտրոնների կողմից իրականացվում են մարզի բոլոր  դպրոցներում սովորող կրթության առանձնահատուկ պայմաննների կարիք ունեցող  երեխաների գնահատում և աջակցության տրամադրում:

  2017թ. Տավուշի մարզում իրականացվել են որոշակի աշխատանքներ կյանքի դժվարին իրավիճակներում գտնվող երեխաների իրավունքների և շահերի պաշտպանության ուղղությամբ:

 ԿԴԻԳ երեխաների հայտնաբերման, հաշվառման և նրանց հետագա խնդիրների լուծման աշխատանքները առավել արդյունավետ կազմակերպելու համար մարզպետարանի  աշխատակազմի  ընտանիքի, կանանց և  երեխաների  իրավունքների պաշտպանության բաժինը մշտապես համագործակցում է  համայնքների խնամակալության և հոգաբարձության մարմինների, սոցիալական աջակցության տարածքային գործակալությունների, ուսումնական հաստատությունների, ոստիկանության անչափահասների գործերով խմբերի, ինչպես նաև մարզում գործող երեխաների հիմնախնդիրներով զբաղվող բոլոր պետական և ոչ պետական կառույցների հետ: Ներկայումս մարզում հաշվառված են  կյանքի դժվարին  իրավիճակներում գտնվող  1163  երեխաներ, որի մեջ ներառված են հաշմանդամություն ունեցող, առանց  ծնողական  խնամքի  մնացած, հաստատություններում  գտնվող, խնամակալության  հանձնված, հանրակրթությունից  դուրս  մնացած, խնամատար  ընտանիքում  գտնվող, կրթության առանձնահատուկ պայմաննների կարիք ունեցող և այլն:

  2009թ. հանրապետությունում ներդրվել է ԿԴԻԳ երեխաների հաշվառման տեղեկատվական համակարգը, որտեղ մուտքագրվում են այդ երեխաների մասին անձնական տվյալներ: Հաշվետու տարում ևս շարունակվել են մուտքագրման աշխատանքները և համակարգ է մուտքագրվել 153 երեխա:

  Խնամակալության և հոգաբարձության մարմինները՝ առաջնորդվելով ՀՀ ընտանեկան և քաղաքացիական օրենսգրքերով, <<Երեխայի իրավունքների մասին>> ՀՀ օրենքով, <<Առանց ծնողական խնամքի մնացած երեխաների սոցիալական պաշտպանության մասին>> ՀՀ օրենքով և այլ իրավական ակտերով, իրականացնում են իրենց համայնքի կյանքի դժվարին իրավիճակներում հայտնված երեխաների իրավունքների և շահերի պաշտպանությունը, ապահովում են առանց ծնողական խնամքի մնացած երեխաների խնամքի կազմակերպման ու տեղավորման հետ կապված խնդիրների լուծումը, հանրակրթությունից դուրս մնացած երեխաների կրթական իրավունքի իրականացումը, ինչպես նաև իրականացնում են օրենքով սահմանված այլ գործառույթներ:

   Վերջին շրջանում հետևողական աշխատանքներ են տարվում կյանքի  դժվարին  իրավիճակում  հայտնված  երեխաներին  կենսաբանական ընտանիքում հնարավորինս պահելու ուղղությամբ: Կատարված աշխատանքների արդյունքում զգալիորեն նվազել են երեխաներին մանկատուն  ընդունելու համար դիմած քաղաքացիների թիվը:

 Մանկատանը երեխային  տեղավորելու համար դիմած ընտանիքի ընտանեկան  պայմանների ուսումնասիրության արդյունքում մեկ երեխայի տրվել է եզրակացություն՝ Իջևանի ՛՛ՍՕՍ՛՛ մանկական գյուղում  տեղավորելու համար: Ծնողների դիմումի հիման վրա  6 երեխա  դուրս է  գրվել մանկատնից:

  Ներկայումս Իջևանի <<ՍՕՍ>> մանկական գյուղում  փաստացի բնակվում է ԿԴԻԳ 80 երեխա, որից 30-ը՝ Տավուշի մարզից: Այս հաստատությունում երեխաների խնամքը իրականացվում է ընտանիքներում, որտեղ մոր և նրա օգնականի խնամքի տակ ապրում են 5-6 երեխա: Ինչպես  ցանկացած ընտանիք, այստեղ նույնպես հետևում են, որ երեխաները լիարժեք սնվեն, ունենան բոլոր անհրաժեշտ իրերը, հաճախեն  մանկապարտեզ կամ դպրոց, մասնագիտական խմբակներ՝ ըստ նախասիրությունների: <<ՍՕՍ>> մանկական գյուղում  ապրող բոլոր երեխաները գտնվում են  բաժնի մշտական ուշադրության կենտրոնում:

  2017թ. ընթացքում սոցիալապես անապահով  ընտանիքների 6 երեխաներ տեղավորվել են բնակչության սոցիալական պաշտպանության Դիլիջանի խնամքի գիշերօթիկ հաստատությունում: Ընտանիքի կենսապայմանների բարելավման արդյունքում հաստատությունում գտնվող 7 երեխաներ վերադարձել են կենսաբանական ընտանիքներ։ Ներկայումս  հաստատությունում ընդգրկված են սոցիալապես անապահով ընտանիքների 106 երեխաներ, որից՝  79 -ը՝ Տավուշի մարզից: Այնտեղ  գործում է տասից ավելի խմբակներ`  երեխաների  նախասիրություններին  համապատասխան:   Գիշերօթիկ հաստատությունը  ունի բազմամասնագիտական  թիմ ՝ սոցիալական աշխատողներ, հոգեբաններ, բժիշկ, իրավաբան, մանկավարժ, դաստիարակներ: Բոլոր երեխաների հետ տարվում է  հոգեբանա-մանկավարժական հետևողական աշխատանք:
   2017 թվականի  ընթացքում  ՀՀ  Ոստիկանության Տավուշի  մարզային  վարչության ենթակա  բաժինների անչափահասների գործերով  խմբերի, քաղաքացիների կողմից հնչեցված ահազանգերի  արդյունքում  պարզվել  էր, որ հանրակրթությունից դուրս են մնացել  8 երեխա՝ չորս ընտանիքներից /Իջևան, Ենոքավան, Աչաջուր, Դեբեդավան համայնքներ/: Երեխաների  դպրոց չհաճախելու հիմնական պատճառը սոցիալական էր.  չունեին հագուստ և գրենական պիտույքներ: Արագ արձագանքման արդյունքում՝  անհատ ձեռներեցների և քաղաքացիների բարի կամքի դրսևորման շնորհիվ, մարզպետարանում հավաքագրվեց կրթությունից դուրս մնացած երեխաների տարիքին համապատասխան հագուստ, կոշկեղեն, գրենական պիտույքներ և  այլ պարագաներ: <<Վորլդ Վիժն>> հասարակական կազմակերպությունը վերոնշյալ երեխաների  ընտանիքներին   տրամադրեց  տնտեսական և կենցաղային պարագաներ: Տավուշի մարզպետի կողմից այս երեխաների ծնողներին՝ իրենց դիմումի համաձայն, ցուցաբերվեց  դրամական աջակցություն: Ձեռնարկված  օպերատիվ միջոցառումների արդյունքում  վերը նշված համայնքների  պարտուսից դուրս մնացած  բոլոր ութ երեխաները հաճախում են դպրոց:

   ՀՀ ոստիկանության Տավուշի մարզային վարչության եւ տարածքային համապատասխան բաժինների հետ մարզպետարանի  համագործակցության  արդյունքում՝ եռամսյակային  կտրվածքով մարզպետարան են ներկայացվել ոստիկանության կողմից հաշվառման վերցված անչափահասների վերաբերյալ տվյալներ: Համատեղ աշխատանքների արդյունքում զգալիորեն նվազել է իրավախախտման հակում ունեցող, դժվար դաստիարակվող, նախկինում դատապարտված անչափահասների թիվը: 2017թ.  ԱԳԽ-ում  հաշվառվել  է  2 անչափահաս:  Հաշվառման  մեջ  գտնվող  անչափահասների  շրջանում  անցկացվել  են  պրոֆիլակտիկ  կանխարգելիչ  և  դաստիարակչական  բնույթի  միջոցառումներ`  նրանց  կողմից  կրկնահանցագործության  դեպքերը  կանխելու  համար: 

   ՀՀ  ոստիկանության  Տավուշի  մարզային  վարչության  ԱԳԽ  ծառայողների  կողմից  սպասարկվող  վարչական  տարածքում  անչափահասների  շրջանում  հանցագործությունների  և  իրավախախտումների  դեպքերը  կանխարգելելու,  բացահայտելու,  անչափահասների  իրավական  գիտելիքների  իմացությունը  բարձրացնելու,  ինչպես  նաև  նրանց  ռազմահայրենասիրական  ոգով  դաստիարակելու  նպատակով  2017թ.  հունվարին տարածքներում  գործող  հանրակրթական  դպրոցներում  կազմակերպվել  և  անցկացվել  են  հանդիպումներ`  նվիրված  ՀՀ  բանակի  25-րդ  տարեդարձին:  2017թ.  մայիսին  դպրոցներում  անցկացվել  է  <<Դասը  վարում  է  ոստիկանը>>   խորագրով  դասաժամ`  <<ՀՀ  ոստիկանությունն  այսօր>>  թեմայով:  
  2017թ .ՀՀ պետբյուջեի  միջոցներով  վերանորոգվել  են  Կողբի  թիվ  1 և թիվ 2 միջնակարգ, Ն.Ծաղկավանի միջնակարգ,  Իջևանի  թիվ 5 , Իջևանի թիվ 3, Դեղձավանի  հիմնական դպրոցները:  Կատարվել  է  Ոսկեվանի  միջնակարգ  դպրոցի  պատուհանների  վերատեղադրում  և  պաշտպանիչ  հենապատի  կառուցում: Վերանորոգվել  է    Նոյեմբերյանի  թիվ 2 մանկապարտեզը, Չինարի  համայնքի մանկապարտեզի  տանիքը, Պտղավանի   մանկապարտեզի սանհանգույցը  և  խոհանոցը:  Տարածքային  զարգացման  հիմնադրամի  միջոցներով  վերանորոգվել  է  Ազատամուտի մանկապարտեզը,  կառուցվում  է  Արծվաբերդի  մանկապարտեզի  նոր  շենքը:
    Հանրակրթական ուսումնական  հաստատություններին  օգտագործման  իրավունքով  հանձնված  շենքերից  տարածք  չի  օտարվել: ՀՀ  Տավուշի  մարզի  հանրակրթական դպրոցներից վարձակալությամբ տրված տարածքներ  ունեն Սևքարի,  Թեղուտի  միջնակարգ  և   Դիլիջանի  թիվ  2,  Դիլիջանի  թիվ  5 հիմնական  դպրոցները:   Թեղուտի և Սևքարի միջնակարգ դպրոցներից տրված  տարածքները անհատույց օգտագործման  են  տրվել, իսկ   Դիլիջանի  թիվ  2 հիմնական և  Դիլիջանի  թիվ  5 միջնակարգ դպրոցներից տրված  տարածքների  համար  սահմանված  են  որոշակի  վարձաչափեր:  
Կրթության  քաղաքականությունը  մարզում  իրականացվել  է  <<Կրթության  մասին>>  ՀՀ  օրենքի,  <<Հանրակրթության  պետական  կրթակարգի>>,  միջնակարգ  կրթության  պետական  չափորոշիչի,  <<Պետական  ոչ  առևտրային  կազմակերպությունների  մասին>>  ՀՀ  օրենքի,  կրթության  ոլորտի  իրավական  ակտերի,  ՀՀ  ԿԳՆ  նախարարի  սահմանած  կարգերի  համաձայն:

2017թ.  մայիսի  29-ին  ամփոփվել  է  <<Տարվա  լավագույն  տնօրեն>>,  <<Տարվա լավագույն  ուսուցիչ>>,  <<Տարվա լավագույն  դաստիարակ>>  մրցույթի  մարզային  փուլի  արդյունքները:   <<Տարվա լավագույն  ուսուցիչ>>  անվանակարգում  հաղթող  է  ճանաչվել Կողբի  թիվ 2 միջնակարգ դպրոցի հայոց  լեզվի  և  գրականության  ուսուցչուհի  Հայկանուշ  Ալեքսանյանը, ով  հաղթող  է  ճանաչվել  նաև մրցույթի հանրապետական  փուլի  <<Ազգային  ավանդույթները  պահպանելու  և  փոխանցելու  համար>> անվանակարգում: <<Տարվա  լավագույն  տնօրեն>>  անվանակարգում  հաղթող  է  ճանաչվել  Դիլիջանի  Վ.Անանյանի  անվան  թիվ  5  միջնակարգ   դպրոցի  տնօրեն  Հովհաննես  Անանյանը: <<Տարվա լավագույն  դաստիարակ>>  է  ճանաչվել  Գետահովիտի  մանկապարտեզի  դաստիարակ  Նարինե  Ասլանյանը:

Կազմակերպվել  է  << Լավագույն  զինղեկ>>,  <<Լավագույն  ռազմագիտության  կաբինետ>>  մրցույթը  և  տեղեկատվություն  է  ներկայացվել ՀՀ կրթության և  գիտության   նախարարություն:
ՀՀ  կրթության  և  գիտության  նախարարի  համապատասխան  հրամանի  համաձայն՝ 2017թ. փետրվարի  20-ից մինչև  մարտի  9-ը  անցկացվել  է  դպրոցականների  օլիմպիադաների  երրորդ (մարզային) փուլը:  Մարզային  փուլին  մասնակցել  է  252 աշակերտ, որից  80-ը  իրավունք  է  ստացել  մասնակցելու  դպրոցականների  առարկայան  օլիմպիադաների  հանրապետական  փուլին: Մարզպետի  կողմից  հաստատված  հանրապետական  փուլի  մասնակիցների  հայտերը`  բացառությամբ մաթեմատիկայի, ֆիզիկայի, քիմիայի, կենսաբանության, աշխարհագրության և   ինֆորմատիկայի (վերջիններս  անցկացվել  են  այլ ընթացակարգով),  ներկայացվել  են  ՀՀ  ԿԳՆ: Դպրոցականների  առարկայական  օլիմպիադաների  հանրապետական  փուլի մասնակիցներից  4-ն  արժանացել  են դիպլոմների,  4-ը`  գովասանագրերի:            Արծվաբերդի  միջնակարգ  դպրոցի  թիմը  ՆԶՊ–ի  օլիմպիադայի  հանրապետական  փուլում  զբաղեցրել  է  3-րդ  տեղը:  Օլիմպիադան  անցկացվել  է  3  փուլով՝  թեստային  աշխատանք,  շարային  պատրաստականություն,  Ֆիզիկական  պատրաստականություն:  Ֆիզիկական  պատրաստականության  ստուգումը  կատարվել  է  հետևյալ  վարժությունների  միջոցով.  հրաձգություն,  էստաֆետի  փոխանցում /արգելքների  հաղթահարումով/, նռնակի  նետում,  ավտոմատի  ոչ  լրիվ  հավաքում՝  6  մասնակից  հավաքում  է,  1-ը՝  պահեստատուփը  լիցքավորում:  

  Ընդ  որում,  հատուկ  ուշադրություն  է  դարձվել  նաև  թիմի  սպորտային  հագուստին /այն  համահունչ է  եղել  հայկական  եռագույնին/:

  Արծվաբերդի  միջնակարգ  դպրոցի  թիմը  2017թ. անցկացված նախազորակոչային  և  զորակոչային  տարիքի  երիտասարդության  հանրապետական  ռազմամարզական  խաղերում  զբաղեցրել  է    1-ին  տեղը: 

  ՈՒսումնասիրվել  և  մարզպետի  հաստատմանն  է ներկայացվել  հանրակրթական  դպրոցների հաստիքացուցակները  և  տարիֆիկացիաները: Տարիֆիկացիաները հաստատվել են ՀՀ  կառավարության 14.10.2010թ.  թիվ 1391-Ն որոշմամբ  հաստատված  <<Հանրակրթական  ուսումնական  հաստատության  մանկավարժական աշխատողների պաշտոնների անվանացանկին  համապատասխան>>:

  Մարզի ուսումնական հաստատությունները 2017-2018 ուս. տարին սկսել են ՀՀ ԿԳ նախարարի 20.06.2017թ.  N 771-Ն հրամանով հաստատված օրինակելի ուսումնական պլանի համաձայն:
   2017թ.   օգոստոսին  անցկացվել  է  ուսուցիչների  ամենամյա  խորհրդաժողովը,  որտեղ  ամփոփվել  են  2016-2017  ուստարվա  ընթացքում  կատարված  աշխատանքները  և  ներկայացվել  է 2017-2018  ուստարվա  հիմնախնդիրները:  Տրվել  է կոնկրետ  հանձնարարականներ`  կատարվող  աշխատանքները  օրենսդրությանը  համապատասխան  իրականացնելու  համար:
   Տավուշի մարզում կրթության որակի և մատչելիության բարձրացումը  դիտվում է մարզի զարգացման  գերակա նպատակ: Քայլեր են կատարվում կառավարման մեխանիզմները կատարելագործելու և թափանցիկությունն ապահովելու ուղղությամբ: Մասնավորապես,  դպրոցներում  ուսուցիչների թափուր տեղերը  համալրվում  են  մրցութային  կարգով`  համաձայն   ՀՀ  կրթության 
և գիտության  նախարարի  02.08.2010թ.  թիվ  1262-Ն  հրամանի: Մրցույթների  հայտարարությունները  տեղադրվում  են  նաև  մարզպետարանի  պաշտոնական  կայք  էջում:  Կազմակերպվել  են  նաև դպրոցների  տնօրենների  մրցույթներ`  հիմք  ընդունելով  <<Պետական  հանրակրթական  ուսումնական  հաստատության  տնօրենի  ընտրության /նշանակման/ կարգը  հաստատելու  մասին >> ՀՀ  կառավարության  04.03.2010թ.  թիվ  319-Ն  որոշումը: Դպրոցների տնօրենների պաշտոնների  թափուր  տեղերի  համար  անցկացվող  մրցույթների  հայտարարությունները նույնպես տեղադրվում  են    մարզպետարանի  պաշտոնական  կայք  էջում:  Վերահսկողություն է իրականացվել  դպրոցների տնօրենների և ուսուցիչների թափուր տեղերի համար հայտարարվող մրցույթների կարգերի պահանջների պահպանման նկատմամբ: Կանոնակարգվել է արտերկրի, ՀՀ այլ մարզերի, Երևան քաղաքի և ԼՂՀ դպրոցներից Տավուշի մարզի դպրոցներ ընդունված և տեղափոխված սովորողների հաշվառումը: 
Մարզի  հանրակրթական  դպրոցները  տեղեկացված  են    անցկացվելիք  <<Նոր  սերնդի  դպրոց   2017-2018>>  հանրապետական  մրցույթի  մասին՝  ինչը  նոր  խթան  է  դպրոցներում  էլեկտրոնային  մատյանի  հնարավորությունների  կիրառման  համար,  որպես  կրթության  որակական  բարեփոխմանը  միտված  հերթական  նախաձեռնություն:  
  Համաձայն «Կրթության պետական տեսչության մասին» ՀՀ օրենքի 9-րդ  հոդվածի 1-ին, 2-րդ, 9-րդ մասերի և ՀՀ կրթության և գիտության նախարարի` 2016թ. դեկտեմբերի 23–ի N 1335–Ա/2 հրամանով հաստատված ՀՀ կրթության պետական տեսչության 2017թ. աշխատանքային ծրագրի 4-րդ կետի, հիմք ընդունելով ՀՀ կրթության գլխավոր պետական տեսուչի 04.04.2017թ-ի N25-Ա կարգադրությունը՝  կրթության  պետական  տեսչության  մասնագետները ՀՀ Տավուշի մարզի թվով 27 հանրակրթական ուսումնական հաստատություններում 2017թ. ապրիլի 10-ից 28-ը կատարել  են կրթական գործունեության ուսումնասիրություններ:   Խախտումներ  ունեցող  դպրոցների  տնօրեններին     ՀՀ  Տավուշի  մարզպետի  և  ՀՀ  կրթության  պետական  տեսչության  պետի  կողմից  տրվել  են  պարտադիր  կատարման  հանձնարարականներ: Կատարված  աշխատանքների  վերաբերյալ տեղեկատվությունը  դպրոցները  ներկայացրել  են  մարզպետարան  և  ՀՀ կրթության պետական տեսչություն: 
Մարզում  գործում  է  48  մանկապարտեզ`  3260  երեխայով, որը  նախորդ  տարվա  համեմատությամբ  ավելացել  է  44-ով:  Մանկապարտեզ  հաճախող  5-6  տարեկան  երեխաների  թիվը  1118-է:  Նախադպրոցական  ուսումնական  հաստատություններում  մանկավարժական  անձնակազմի  թիվը  264 է,  իսկ  աշխատողների ընդհանուր   թիվը՝  652:  <<Պետական  ոչ  առևտրային  կազմակերպությունների  մասին>>  ՀՀ  օրենքի  16-րդ  հոդվածի  1-ին  կետի  պահանջներն  ապահովելու  նպատակով  համայնքապետերին  առաջարկվել  է  հանձնարարել  տնօրեններին  աշխատանքին  զուգահեռ  հեռակա  ուսուցմամբ  ստանալ  բարձրագույն  կրթություն  և  համապատասխան  գործընթացն  արդեն  սկսվել  է:  Նախադպրոցական  ուսումնական  հաստատությունները  իրենց  գործունեությունն  իրականացնում  են  համաձայն  ՀՀ  կրթության  մասին  օրենսդրության  և  կրթության  պետական  կառավարման  լիազորված  մարմնի  ընդունած  նորմատիվ   ակտերի, առաջնորդվում  են  նախադպրոցական  կրթության չափորոշիչներով:  ՈՒշադրություն  է  դարձվում մանկապարտեզներում  կիրառվող   կրթադաստիարակչական  աշխատանքների  կազմակերպման  ձևերին  և  մեթոդներին: Նախադպրոցական  ուսումնական հաստատությունները  դիտարկվում  են  որպես  կրթության  կարևորագույն  օղակ  և  աշխատանքներ  են  տարվում  մանկապարտեզների,  այդ  թվում  նաև  նախակրթարանների    և  մանկապարտեզ  հաճախող  երեխաների  թվի  ավելացման  ուղղությամբ:  Մարզպետարանում  քննարկվել  է  նաև    համայնքային  ենթակայության  մանկապարտեզներում  երեխաներին  տրվող  սննդամթերքի  որակի,  ինչպես  նաև  մանկապարտեզներում  սանիտարա-հիգիենիկ  նորմերի  պահմանման  հարցերը:  
    2017թ. ընթացքում  մարզի  մի  շարք    մանկապարտեզների  տնօրեններ  և    դաստիարակներ  մասնակցել  են  Ճգնաժամի  կառավարման  ակադեմիայում  կազմակերպված  <<Երեխաների  անվտանգության  մշակույթի  ձևավորման  հարցերի>>  վերաբերյալ  դասընթացին:  

   Մարզի  բոլոր  մանկապարտեզներն  ընդգրկված  են  <<Քայլ  առ  քայլ>>  հիմնադրամի  ծրագրում:  Բերդի  տարածաշրջանի  մանկապարտեզներն  ընդգրկվել  են  ՄԱԿ-ի  պարենի  համաշխարհային  ծրագրի  <<Դպրոցական  սնունդ>>  ծրագրում:
 2017թ-ի փետրվարից Տավուշի մարզում<<Դպրոցական  սնունդ>>   ծրագրում ընդգրկված դպրոցները անցում կատարեցին «Դպրոցական սնունդ» ծրագրի գումարային մոդուլին, սննդատեսակների գնումները կատարելով ինքնուրույն, ստացան անհրաժեշտ գիտելիքներ և փորձ՝ պատրաստ լինելու և սահուն անցում կատարելու «Կայուն դպրոցական սնունդ» ազգային ծրագրին։ Այս նախաձեռնությունը լուրջ ազդակ հանդիսացավ նաև խրախուսելու տեղական գյուղատնտեսական արտադրությունը և ավելացնելու տեղական ապրանքաշրջանառությունը։

ՄԱԿ-ի Պարենի համաշխարհային ծրագիրը աշխատանքներ է կատարել բարելավելու դպրոցների խոհանոցների և ճաշարանների սանիտարական վիճակները, 75 դպրոցներից 25-ի խոհանոցները և ճաշարանները նորոգվել են ՄԱԿ-ի Պարենի համաշխարհային ծրագրի կողմից տրամադրված շինարարական նյութերով, ներառյալ դռների և պատուհանների փոխումը։  ՄԱԿ-ի Պարենի համաշխարհային ծրագրի նախաձեռնությամբ տարբեր դոնորների կողմից վերանորոգվել են մարզի 19 դպրոցների խոհանոցներ և ճաշարաններ(ՀՕՖ – 8 դպրոց, ՄԱԿ-ի Զարգացման ծրագիր – 7 դպրոց, Հայաստանի Մանուկների հիմնադրամ – 3 դպրոց, Փարոս հիմնադրամ – 1 դպրոց)։

Մարզի 75 դպրոցներից 61-ը ՄԱԿ-ի Պարենի համաշխարհային ծրագրի կողմից արդեն իսկ ստացել են անհրաժեշտ խոհանոցային սարքավորումներ /տաք ջրի հարմարանքներ, սառնարաններ, գազի և էլեկտրական վառարաններ, հաց թխելու սարքավորումներ, լվացարաններ ու պահարաններ, կշեռքներ/։ Մնացած 14 դպրոցները սարքավորումներ կստանան այդ դպրոցների խոհանոցների և ճաշարանների վիճակները բարելավելուց հետո։ 14 դպրոցներիցմեկում(Արծվաբերդի միջնակարգ) արդեն իրականացվում են նորոգման աշխատանքներ ՀՕՖ-ի կողմից, 13 դպրոցներում դեռևս դոնորներ չեն գտնվել այդ գործընթացի համար (մարզպետարանի կողմից նախաձեռնություն կա 3 դպրոցներում բարելավելու խոհանոցների և ճաշարանների սանիտարական վիճակները- Գանձաքար, Նոյեմբերյան թիվ 2 և Կողբ թիվ 2)։

Համաձայն  ՀՀ  կառավարության  2009թ.  հուլիսի  9-ի  N 808-Ն  որոշման`  տարրական  ընդհանուր,  հիմնական  ընդհանուր,  միջնակարգ   ընդհանուր  կրթական  ծրագրերի  լիցենզավորման  գործընթացը  արդյունավետ  իրականացնելու  համար,  մարզի  հանրակրթական  դպրոցների  տնօրեններին  տրվել  է  հանձնարարական  նախապատրաստելու  անհրաժեշտ  փաստաթղթերը / տարածքի  նկատմամբ  իրավունքի  / սեփականության,  վարձակալության,  անհատույց  օգտագործման/  գրանցման  վկայականը,  իրավաբանական  անձի  կանոնադրության  պատճենը,  պետական  գրանցման  վկայականի  պատճենը,  տեղեկանք  մանկավարժական  անձնակազմի  վերաբերյալ,  տեղեկանք  զբաղեցրած  տարածքների  վերաբերյալ,  տեղեկանք  գրադարանային-տեղեկատվական  ապահովվածության  վերաբերյալ/:  Մարզում 30  հանրակրթական  դպրոց լիցենզավորվել  է: Չլիցենզավորված  դպրոցների  լիցենզավորման  գործընթացն  ընթացքի  մեջ  է:  Մարզի  մանկապարտեզները  նույնպես  տեղեկացված  են  լիցենզավորման  գործընթացն  իրականացնելու  մասին: 
Մարզում  գործում  է  5  պետական  քոլեջ  և  1  արհեստագործական  ուսումնարան: Դիլիջանի  և  Նոյեմբերյանի քոլեջներում  ներառված  են  նաև  ուսումնարաններ: Աշխատաշուկայի  ուսումնասիրության  արդյունքներով,  ինչպես  նաև  ուսումնական  հաստատությունների  ընդունելության  տեղերի  և  մասնագիտությունների  ցանկը  մարզպետարանում քննարկելուց  և  անհրաժեշտ  վերլուծություններից  հետո    նախարարություն  է  ներկայացվում  յուրաքանչյուր  տարվա  անհրաժեշտ  մասնագիտությունների  ցանկը:  Հիմնական  նպատակն  է  ապահովել  որակյալ  մասնագետների  պատրաստում,  նրանց  կարողությունների  և  հմտությունների  կայացման  ուղղությամբ ձեռնարկվող  միջոցների   արդյունավետության  բարձրացում:  Խնդիր  է  դրվել  ապահովել  ժամանակակից  անհատի  և  քաղաքացու  ձևավորումը,  ժամանակակից  աշխատաշուկայում  նրանց  տեղն  ապահովելու  առումով:  Մարզի  սոցիալ-տնտեսական զարգացման  համար  կարևորվում  են  նախ  և  առաջ  <<Զբոսաշրջություն>>  և  <<Գյուղացիական  /ֆերմերային/  տնտեսության  կազմակերպում>>  մասնագիտությունները:
 Միջնակարգ  կրթության  պարտադիր  լինելու  լինելու  պահանջն  ավելացրել  է   հոսքը  դեպի  քոլեջներ  և  ուսումնարան: 
Մարզի  հանրակրթական  դպրոցներում 2017 թվականի  ընթացքում   կազմակերպվել  են  մի  շարք  միջոցառումներ, մասնավորապես՝

ՀՀ կառավարության ծրագրում ներառված է եղել «Մշակութային կազմակերպություն-դպրոց» աբոնեմենտային համակարգի ներդրման պիլոտային ծրագիրը, որն իրականացվել է Երևանում`   սահմանամերձ և սահմանապահ համայնքների  հիմնական դպրոցների միջին դասարաններում սովորող  աշակերտների (10-14 տարեկան) համար. երեք միջոցառում` մեկ ներկայացում, մեկ համերգային ծրագիր և մեկ թանգարանային այցելություն: Օրապահիկի և գիշերավարձի ծախսերը Երևան քաղաքում ֆինանսավորվել են ծրագրի շրջանակներում, իսկ տրանսպորտային ծախսերը մարզից Երևան և հակառակ ուղղությամբ հոգացել է մարզպետարանը:

Հայաստանի ազգային կինոկենտրոնի նախաձեռնությամբ և մարզպետարանի աջակցությամբ իրականացվել է <<Կինոաշուն. ազգային կինո ամիս>> ծրագիրը, որի շրջանակներում մարզի մի շարք դպրոցներում անց են կացվել կինոդիտումներ:

Անց է կացվել <<Նամակ զինվորին>> թեմայով շարադրությունների մրցույթ՝ նվիրված հայրենիքի սահմանների պաշտպանության ժամանակ զոհված, արիությամբ աչքի ընկած զինծառայողներին: Մրցույթին  մասնակցել են 8-12-րդ դասարանների աշակերտները: 10 լավագույն շարադրությունները ներկայացվել են  ՀՀ ԿԳՆ:     Իրականացվել է «Մեր մեծերը» ծրագիրը, որի նպատակը նոր ձևավորվող սերնդի մեջ հայրենասիրություն արմատավորելն ու հայապահպանությանը նպաստելն է: Այս տարի «Մեր մեծերը»  ծրագրում ընգրկվել են Այվազովսկին  և  այլոք :  Համաշխարհային Հայկական Կոնգրեսը Ռուսաստանի հայերի միության և ՀՀ ԿԳՆ հետ համատեղ, մարզպետարանի աջակցությամբ անց է  կացրել <<Ռուսական  երգի  փառատոնը>> մրցույթը:      Հաշմանդամություն ունեցող անձանց  համար կազմակերպվել  է  ներկայացումների  մրցույթ,  հաղթող  է  ճանաչվել Կողբի  թիվ  2  միջնակարգ  դպրոցը:

2017թ. տեղի ունեցավ ասմունքի հանրապետական 9-րդ մրցույթ-փառատոնի եզրափակիչ փուլը, որը նվիրված էր Սիլվա  Կապուտիկյանի  և  Մարո  Մարգարյանի հոբելյաններին: Տավուշի մարզից հանրապետական փուլին մասնակցելու իրավունք էին ստացել մրցույթի մարզային փուլի 8  աշակերտ,  հանրապետական  փուլում  առաջին  մրցանակի  է  արժանացել  Դիլիջանի թիվ  2  հիմնական  դպրոցի,  Իջևանի  ավագ  դպրոցի  աշակերտները: 

 <Անտարես>> հրատարակչությունը ՀՀ ԿԳՆ հետ համատեղ, մարզպետարանի աջակցությամբ  կազմակերպել և անց է կացրել <<Ընթերցման հանրապետական օլիմպիադա-2017>> միջոցառումը:  Հանրապետական  փուլում  հաղթող  է  ճանաչվել  Իջևանի  թիվ  5 հիմնական  դպրոցի  աշակերտը:

Տավուշի մարզպետարանի անմիջական աջակցությամբ Երեխաների պաշտպանության միջազգային օրվան նվիրված մշակութային միջոցառումների մի ամբողջ շարք է անցկացվել մարզում:

   2017 թվականին մարզի հանրակրթական բոլոր դպրոցները մեծ շուքով նշել են ՀՀ պետական բոլոր տոները՝   <<Բանակի  օր>>,  <<Կանանց, մայրության,  գեղեցկության և  սիրո>>  տոներ,   <<Հաղթանակի  և  խաղաղության>>  տոն,  <<Շուշիի  ազատագրման  օր>>,  <<Հանրապետության  տոն>>,  <<Երեխաների  իրավունքների  պաշտպանության  օր>>, <<Գիտելիքի, գրի  և  դպրության  օր>>, <<Անկախության 26-ամյակ>>-ին նվիրված տոներ,     նշվել է Մեծ եղեռնի 102-րդ տարելիցը, երկրաշարժի  տարելիցը,  և  այլն: 
    Մարզի բոլոր կրթական հաստատություններում անց  են  կացվել <<Ոսկե  աշուն>> խորագրով  միջոցառումներ,  նշվել են  նաև  եկեղեցական  այնպիսի  տոներ, ինչպիսիք  են՝ <<Սուրբ  ծնունդ>>-ը,   <<Սուրբ Սարգիս>>-ը /Երիտասարդների օրհնության օրը/, <<Տյառնընդառաջ>>-ը, <<Սուրբ Զատիկ>>-ը, <<Խաղողօրհնեք>>-ը: Կազմակերպվել և անց են կացվել  <<Ծաղկի և երգի>>, <<Վերջին զանգ>>,  <<Պահպանենք  մեր  ավանդույթները>> խորագրերը կրող և այլ  միջոցառումներ: Բարձր  մակարդակով  կազմակերպվել  են  Հայրենական  Մեծ  պատերազմում  տարած  հաղթանակի  72-ամյակին  նվիրված  միջոցառումները:  Անցկացվել  են  <<Արիության  դասեր>>,  գրական  ցերեկույթներ,  տոնակատարություններ: 
    2017 թվականի սեպտեմբերի 9-ին ՀՀ Տավուշի մարզի Դիլիջան քաղաքում  կազմակերպվել և անց է կացվել պատմամշակութային վերածննդին նպաստող ավանդական  «Մշակութային վերածնունդ» արհեստների և արվեստների համահայկական փառատոնը: Փառատոնն  առանձնակի էր  իր ընդգրկվածությամբ՝ ներկայացված  են  ՀՀ մարզերը, Արցախը և սփյուռքը: Փառատոնին մասնակցել են գորգագործ վարպետներ, ցուցադրվել են տարածաշրջանի կերպարվեստի, գորգարվեստի բացառիկ, նույնիսկ թանգարանային  նմուշներ, ձեռարվեստի այլ ստեղծագործություններ՝ կավագործություն, խեցեգործություն, դարբնագործություն, փայտագործություն, ազգային խոհանոց   և այլն: 
   2017թ. սեպտեմբերի 19-24-ը Տավուշի մարզի քաղաքներում և համայնքներում անցկացվել է «Թումանյանական  հեքիաթի օր» տիկնիկային թատրոնների 12-րդ միջազգային ամենամյա փառատոնը, որին բացի հայկական թատրոններից մասնակցել են արտասահմանյան մի շարք երկրների տիկնիկային թատրոններ` հանդես գալով անվճար ներկայացումներով:  
    ՀՀ  մշակույթի  նախարարության  կողմից  Արմավիրի  մարզում  2017թ.   հոկտեմբերի  12-13-ն  անցկացվել   է  <<Մենք  ենք,  մեր  մարզը>>  մանկապատանեկան  մարզային  մշակույթի  օրեր  ծրագիրը,  որում  ընդգրկված  էին   ՀՀ  Տավուշի  մարզի  մանկապատանեկան  ստեղծագործական  համույթներն  ու  անհատ  կատարողները՝ սահմանամերձ  9  դպրոցից՝ Բերդի և  Նոյեմբերյանի  տարածաշրջանից /26  աշակերտ/ :  

  Ծրագիրը միտված էր ՀՀ մարզերում նպատակային մշակութային քաղաքականության իրականացմանը, հանրապետության հանրության իրազեկմանը յուրաքանչյուր մարզի մշակութային ձեռքբերումների, մարզային մանկապատանեկան մշակութային կազմակերպություններում, ուսումնական հաստատություններում սովորող շնորհալի երեխաների, արվեստագետների ներկայացմանը` միջոցառումների, ցուցահանդեսների, համերգների կազմկերպմամբ և նվաճումների՝ ըստ արժանվույն, գնահատմամբ: 

  2017թ. հոկտեմբերին  8-ին Պերճ  Պռոշյանի   տուն  թանգարանում  տեղի  է  ունեցել  <<Սասնա  ծռեր>>  էպոսասացության մրցույթ-փառատոնի  հանրապետական  փուլը, որում հաղթող  է  ճանաչվել Իջևանի թիվ 3 հիմն. դպրոցի աշակերտը: 
  2017թ.  անցկացվել  է  շախմատի  օլիմպիադա,  որին  մասնակցել  են  մարզի  հանրակրթական  գրեթե  բոլոր  դպրոցները:

Հայաստանի Հանրապետության  անկախության  26-րդ  տարեդարձին  նվիրված`   անցկացվել  է  շարադրությունների  մրցույթ  <<Ես  սիրում  եմ  իմ  երկիրը>>  թեմայով: 

2017թ. նոյեմբերի 24-ին Դիլիջանի Հովհ. Շարամբեյանի գեղարվեստի դպրոցում կայացավ <<Տավուշ աշխարհի հրաշեկ գույները>> /ցուցահանդես-փառատոն/  խորագրով մշակութային միջոցառում: Միջոցառման շրջանակներում կազմակերպվել է ցուցահանդես-փառատոն, անհատ կատարողների, մարզում գործող մշակութային կազմակերպությունների պարային և երաժշտական համույթների մասնակցությամբ համերգ, մարզի գեղարվեստի և արվեստի դպրոցների սաները նախապես ներկայացրել էին թեմային համապատասխան մեկական աշխատանք, այնուհետև տեղում անց է կացվել նկարչական մրցույթ:    Միջոցառման մասնակիցներին խրախուսելու նպատակով տրվել է պատվոգրեր, շնորհակալագրեր, արժեքավոր նվերներ:
   Տավուշի մարզից 14-25 տարեկան թվով 16 երգիչ-երաժիշտներ մասնակցել են Մոսկվայում կայացած «Արմյանսկի Կոլորիտ» փառատոնին, որի  շրջանակներում էլ  մասնակցել  են նոյեմբերի 12-ին տեղի ունեցած «Տաղանդավոր Տավուշ» խորագրով գալա-համերգին: Փառատոնը հովանավորել են Բերդի տարածաշրջանից սերված, Մոսկվայում բնակվող գործարարները: 
   2017թ. կազմակերպվել է <<Մարզական փառատոն>> ,  որին մասնակցել են մարզի հինգ քաղաքների պատանի մարզիկները: Կազմակերպվել է նախազորակոչային և զորակոչային տարիքի ռազմամարզական խաղերը, որին մասնակցել են տարածքներում հաղթած երկուական թիմեր: Մարզային փուլում հաղթող է ճանաչվել Արծվաբերդի միջն.  դպրոցի թիմը, որը մասնակցելով  հանրապետական եզրափակիչ փուլին`  գրավել է 1-ին տեղը: Կազմակերպվել է ՀՀ անկախության  26-րդ տարեդարձին նվիրված դպրոցականների մարզական խաղեր,  Ազգային Ժողովի գավաթի խաղարկություն,  դպրոցականների շախմատի օլիմպիադա, ֆուտբոլի շրջանային և մարզային առաջնություններ ,ատլետիկայի, գյուղական համայնքների սպարտակիադա, 8-ից 12-րդ դասարանների սպարտակիադա, որոնց հաղթողները մասնակցել  են հանրապետական մրցումներին: Նախադպրոցական  և  հանրակրթական  ուսումնական  հաստատություններում  2017  թվականի  ընթացքում    անցկացվել  են  սպորտլանդիաներ:   2017թ.  մայիսին  հանրակրթական  և  նախադպրոցական  ուսումնական  հաստատություններում  անց  է  կացվել  <<Սպորտլանդիա- 2017>>  մրցումները: Մարզային  փուլում՝ 1-3-րդ  դասարանների  աշակերտների  մրցույթում  հաղթող է  ճանաչվել  Դիլիջանի  թիվ  2  հիմնական   դպրոցը, 4-7 –րդ դասարանների  աշակերտների  մրցույթում՝  Իջևանի  թիվ  4  հիմնական    դպրոցը:  Մանկապարտեզներից  հաղթող  է  ճանաչվել  Իջևանի  թիվ  5  մանկապարտեզի   թիմը:
   Մարզի  սահմանամերձ  դպրոցների  աշակերտները  2017թ.  դեկտեմբերի  25-ին  այցելել են  ՀՀ  նախագահի  նստավայր՝ ամանորին  նվիրված միջոցառմանը  մասնակցելու  համար:

      Սովորողների արտադասարանական պարապմունքներն իրականացվել են դպրոցներում գործող համապատասխան խմբակներում: Արտադպրոցական  պարապմունքներ  իրականացվել  է  Դիլիջանում  գործող  <<Թումո>>  կենտրոնում:  2017թ  ամռանը Կողբ  համայնքում  սկսվել  է <<Թումո>> -ի  մասնաճյուղի  կառուցման  աշխատանքները:
  Ամռան ընթացքում երեխաների հանգիստը կազմակերպվել է ճամբարներում: Մասնավորապես, 2017թ. հուլիսի 1-ից մինչև օգոստոսի 15-ն ընկած ժամանակահատվածում Տավուշի մարզից  Հանքավանի <<Լուսաբաց>> ճամբարում  հանգստացել է 220 երեխա /3 հերթափոխով 80, 80 և 60 երեխա, յուրաքանչյուր խումբը 20 օրով/: Այդ ճամբար են մեկնել հիմնականում սոցիալապես անապահով և բազմանդամ ընտանիքների երեխաները, <<ՍՕՍ-մանկական գյուղի>> շահառու ընտանիքների երեխաները, <<Դիլիջանի երեխայի խնամքի եւ պաշտպանության գիշերօթիկ հաստատության>> աշակերտները, ինչպես նաև <<Պատանի երկրապահ>> ակումբի անդամները 
       Թվով 25 համայնքներում կազմակերպվել են ամառային ճամբարներ:  Ճամբարներ  է  կազմակերպել  նաև  <<Վորլդ  վիժն>>  կազմակերպությունը:   Նոյեմբերյանի տարածաշրջանում ճամբարներ են կազմակերպել <<Նոյաստղ>>, <<Հակինթ>>, <<Լուսածիր>>, <<Հույսի կամուրջ>>, <<Ոսկե ծղի>>, <<Դեբեդ>> հասարակական կազմակերպությունները:

   Տավուշի  միջնակարգ  դպրոցը 2017թ.  հունիսի  12-ից  մինչև   հուլիսի 3-ը կազմակերպել  է  <<Տավուշն  իր  գիրկն  է  կանչում>>  խորագրով  ամառային  ճամբար,  որի  նպատակն  էր  ռուսաստանաբնակ  տավուշցի երեխաներին  հայրենիք հրավիրելը,  հասակակիցների  հետ  սերտ  կապ հաստատելը,  ինչպես  նաև հայեցի  դաստիարակությանը  նպաստելը:   Ճամբարի  կազմակերպման  աշխատանքները  կատարվել  է  դպրոցի   շրջանավարտ  Գեղամ  Առաքելյանի  հովանավորությամբ:

Կազմակերպվել  է  << Լավագույն  զինղեկ>>,  <<Լավագույն  ռազմագիտության  կաբինետ>>  մրցույթը  և  տեղեկատվություն  է  ներկայացվել  նախարարություն:

Համագործակցելով  <<Աշխատանքային  ռեզերվներ>>  կազմակերպության  հետ Գանձաքարի  միջնակարգ  դպրոցում   կազմակերպվել  է  հայրենասիրական-սպորտային  միջոցառումներ,որին մասնակցել  են  զոհված  ազատամարտիկների  և  Հայրենական  Մեծ  պատերազմի  մասնակիցների  անունով  անվանակոչված  դպրոցների /թվով  11  դպրոց/  աշակերտները:  Հաղթող  է  ճանաչվել  Գանձաքարի  միջնակարգ  դպրոցը:    
  2017թ. մարզի  հանրակրթական  դպրոցներում  անցկացվել  է  Ֆրանկոֆոնիայի  օրերի  շրջանակում  կրթական, մշակութային,  գեղարվեստական  միջոցառումների  շարք:

 Կազմակերպված  են  անցել  <<Ազգային  ժողովի>>  գավաթի  դպրոցականների  մրցաշարը,  դպրոցականների  շախմատի  օլիմպիադաները:

Մարզի  հանրակրթական  բոլոր  դպրոցներում  2017թ.  ընթացքում  համալրվել    է   <<Պատանի  երկրապահ>>  ակումբների  շարքերը:  Մարզում ընդհանուր  առմամբ  700  աշակերտ  մասնակցել  է  սերժանտական  դասընթացների,  ովքեր  դասընթացի  ավարտին  հանձնելով  ստուգարքներ,  ստացել  են  սերժանտական  վկայականներ:   

Անցկացվել են  սպորտային  միջոցառումներ,  որոնց  մասնակցել  են  նաև  դպրոցահասակ  երեխաներ:  Մասնավորապես,  անցկացվել  է   <<Լավագույն  մարզական  ընտանիք>>  մրցույթը,  որին   մասնակցել  են  24  ընտանիք:  Հաղթողները՝  12  ընտանիք  Ծաղկաձորում  մասնակցեցին  եզրափակիչ  փուլին, /մեկ  ընտանիքի  անդամներից  մեկը  մրցումներին  մասնակցում  էր  հաշմանդամության  անվասայլակով/:
Մարզի 4  տարածաշրջաններում  կազմակերպվել  է  <<Մարզական  փառատոն>>  մասսայական  միջոցառումը:  

 Դեկտեմբերի 3-ին մարզում իրականացվել են <<Հաշմանդամների իրավունքների պաշտպանության>> միջազգային  օրվան  նվիրված  մի  շարք  միջոցառումներ: 
Ժամանակին  ստացվել  և  հանրակրթական  դպրոցներին բաշխվել  են  դասագրքերը:  ՈՒսումնասիրվում  և  ԴՇՀ  է  ներկայացվում  յուրաքանչյուր  ուսումնական  տարում  անհրաժեշտ  դասագրքերի  պատվերը,  վերահսկողություն  է  սահմանվում  դասագրքերի  վարձավճարների  հավաքագրման  գործընթացի  նկատմամբ:    Փոխհատուցվել  է  սոցիալապես  անապահով  ընտանիքների  երեխաների  դասագրքերի  վարձավճարները: Ի  կատարումն   ՀՀ  նախագահի  հանձնարարականի՝  մարզի  սահմանամերձ  համայնքների  դպրոցների  աշակերտները  2017թ. սեպտեմբերին դասագրքերը  ստացել  են  անվճար:

  Մշտապես  աջակցում  ենք  դպրոցներին  նոր  գրականություն  ձեռք  բերելու  աշխատանքներում:  << Գրքի  օր>>  ծրագրի  շրջանակներում  գրողների  միության  կողմից  դպրոցներին  հատկացվել  է  նոր  գրականություն:  Պարբերաբար  հարստացվել  է  դպրոցների  նյութատեխնիկական  բազան,  մասնավորապես  սահմանամերձ  համայնքների  դպրոցներին    տարբեր  կազմակերպությունների  կողմից  տրվել  են  համակարգիչներ:
Տավուշի  մարզպետարանը  մշտապես  համագործակցում  է  կրթության  ազգային  ինստիտուտի  Տավուշի  մասնաճյուղի  հետ:  Ժամանակին  ստացվում  և  դպրոցներին  է  բաշխվում  մեթոդական  ամսագրերը  և  տեղեկագրերը:  Յուրաքանչյուր  տարի համաձայն  <<Հանրակրթության  մասին>>  ՀՀ  օրենքի  26-րդ  հոդվածի  7-րդ  մասի  պահանջներին  ատեստավորվում    է   դպրոցների  ուսուցիչների թվաքանակի  1/5-ը:     2017թ.  ապրիլի  13-ից  մինչև  հունիսի  13-ն  ընկած  ժամանակահատվածում   մարտ-հունիս  ամիսներին  վերապատրաստվել  է  ուսուցիչների  20  խումբ:  մասնակցով: Վերապատրաստված  ուսուցիչներն ատեստավորվել  են   2017թ.  նոյեմբեր-դեկտեմբեր  ամիսներին:  Փաստաթղթային  ատեստավորումից  հետո  տարակարգի  ստացման  համար 2017 թվականի  ընթացքում  մարզից  տասնվեց  ուսուցիչ  դիմել  է  ՀՀ  կրթության  և  գիտության  նախարարություն,  և    նախարարը՝  հիմք  ընդունելով  հանրակրթական ուսումնական հաստատության ուսուցչի որակավորման տարակարգի շնորհման հանրապետական հանձնաժողովի   որոշումները,  նրանց  շնորհել  է  որակավորման   առաջին  աստիճանի  տարակարգ:

   Իրականացվել  է   նաև  տնօրենների  վերապատրաստման  և  հավաստագրման  գործընթացը:  2017թ  փետրվար-մարտ  ամիսներին   տնօրենների  վերապատրաստմանը  մասնակցել   է  21  անձ,  որից՝ 7-ը  գործող տնօրեն:  Տնօրենների  վերապատրաստումն  իրականացրել  են  կրթության  ազգային  ինստիտուտի  Տավուշի  մասնաճյուղը  և  <<Կրթություն  առանց  սահմանի>>  կազմակերպությունը:
 ԿԱԻ-ի Տավուշի մասնաճյուղում 23-24.11.2017թ. անց են կացվել փոխտնօրենների ,կազմակերպիչներիվերապատրաստման դասընթացներ /ուսումնադաստիարակչական գործընթացի կազմակերպիչներ՝ 1 խումբ, թվով 24 մասնակից/, /մասնագիտացված կրթական աջակցությունների գծով փոխտնօրեններ՝ 1 խումբ, թվով 13 մասնակից/: Մասնագետները պարբերաբար մասնակցել են առարկայական մասնախմբերի նիստերին, ցույց տվել մեթոդական օգնություն և տրամադրել համապատասխան գրականություն:

    2017թ.-ին Կրթության  ազգային  ինստիտուտի Տավուշի  մասնաճյուղում Գյոթեի ինստիտուտի մասնագետների կողմից կազմակերպվել է  գերմաներեն առարկան դասավանդող ուսուցիչների մասնագիտական զարգացման դասընթաց:  Հաշվետու  ժամանակահատվածում  իրականացվել  է  նաև  վերապատրաստում  ռուսաց  լեզվով  հանրակրթական  առարկաների  ուսուցումը  իրականացնող  ուսուցիչների  համար: 
   Կրթության  ազգային  ինստիտուտի Տավուշի  մասնաճյուղի մասնագետները իրականացրել են մշտադիտարկումներ մարզի հանրակրթական դպրոցներում: ՈՒսումնասիրել են ուսուցման գործընթացի կազմակերպման ժամանակակից ձևերի և մեթոդների, սովորողների առաջադիմության գնահատման  համակարգի կիրառման վիճակը, պարզել առկա դժվարությունները, պատրաստել առաջարկություններ առարկաների չափորոշիչների, ծրագրերի և դասագրքերի լրամշակման, վերապատրաստման դասընթացների ծրագրերի, բովանդակության և կազմակերպական ձևերի բարելավման վերաբերյալ:

 ԿԱԻ-ի  մասնագետները  ընդգրկվել  են  <<Տարվա  լավագույն  ուսուցիչ>>,  <<Տարվա  լավագույն  դաստիարակ>>,<<Տարվա  լավագույն  տնօրեն>>  մրցույթների  անցկացման   հանձնաժողովներում,  ինչպես  նաև  մասնակցել  են  դպրոցականների  առարկայական  օլիմպիադաների  վերահսկման  գործընթացին:  
Բարեփոխումների կարևոր օղակներից է ավագ դպրոցների համակարգի ստեղծումը:  Նպատակը միջազգային չափորոշիչներին համապատասխան կրթության որակի ապահովումն է:   ՀՀ  կառավարության 11.06.2009թ. N-664  որոշման  համաձայն  սեպտեմբերի  1-ից  Իջևանի  թիվ  2  և  Դիլիջանի  թիվ  1-ը  դարձել  են  ավագ  դպրոցներ,  իսկ  06.05.2010թ.  N 575-Ն  որոշմամբ  ավագ  դպրոցների  ցանկում  ընդգրկվեցին  Նոյեմբերյանի  թիվ  1  և  Բերդի  թիվ  2  դպրոցները:  Մարզի  ավագ  դպրոցների  և  ԵՊՀ  Իջևանի  մասնաճյուղի  միջև  կնքվել  է  համագործակցության  պայմանագիր  և  իրականացվում  է  փոխադարձ  այցելություններ,  որը  նպաստում  է  աշակերտների  մասնագիտական  կողմնորոշմանը:

   Ծրագիրը կարևոր է, քանի որ ավագ դպրոցը հանդիսանում է նախամասնագիտական կրթություն ապահովող հիմնական օղակը, որի գործունեությունից մեծապես  կախված է սովորողների ճիշտ կողմնորոշումը և հետագա ուսումնառության հաջողությունը: Ինչպես նշված է <<Հանրակրթության պետական կրթակարգում>> ավագ դպրոցը հանրակրթության վերջին օղակն է  և պետք է պատրաստի` սովորողներին ինքնուրույն կյանքի և աշխատանքի շուկա մտնելուն:

Արդեն  6-րդ  տարին  է,  որ   ՀՀ  Տավուշի  մարզն  ընդգրկվել  է  <<Դպրոցին  երեխաների  պատրաստվածության  մակարդակի  բարձրացում  և  կրթության  հավասար  մեկնարկային  հնարավորությունների  ապահովում>>  ենթածրագրում:  
<<Կրթության  որակ  և  համապատասխանություն>>  վարկային  ծրագրի  շրջանակներում  մարզի  16 համայնքներում  գործում  են  նախակրթարաններ: 2017 -2018  ուստարում  նախակրթարաններում  ընդգրկվել  է  189  երեխա`  17 խմբով:  
Մարզպետարանը համագործակցում  է  ՄԱԿ-ի  մանկական  հիմնադրամի  <<Քրիստոնեական  մշակութային  միջազգային  ծառայություններ>>  բարեգործական  ընկերության  <<Վորլդ  Վիժն>>,  <<GTZ>>,  <<Թրփանջյան  հիմնադրամի>>  և  <<Հայաստան  հիմնադրամի>>  հետ:  Խաշթառակի  և  Վերին  Կարմիր Աղբյուրի  մանկապարտեզներում  իրականացվել  են  մասնակի  վերանորոգման  ծրագրեր:   Կոթիի,  Գետահովիտի  և  Ոսկեվանի    մանկապարտեզների համար  իրականացվել  է  մանկապարտեզների  համար  կահույքի  ձեռք  բերում  ծրագիրը:  
   <<ՍՕՍ-մանկական գյուղեր>> ՀԲՀ-ի եւ մարզպետարանի աջակցությամբ <<Մանկալքության կանխարգելում եւ ընտանիքների ամրապնդում>>  ծրագրի շրջանակներում 350 ընտանիքների 873 երեխաների տրամադրվել է հագուստ, սնունդ, ինչպես նաև սոցիալ-հոգեբանական, վերականգնողական տարբեր տիպի աջակցություն:
  Մարզպետարանը պարբերաբար համագործակցում է <<Վորլդ Վիժն>>  Տավուշի ՏԶԾ-ի հետ: 2017թ. ընթացքում մարզի 20 ընտանիքից 70 երեխաների տրամադրվել է հագուստ, սնունդ եւ հիգիենայի պարագաներ:

   <<Աղետների  ռիսկի  նվազեցման>>  ծրագրի  շրջանակներում /  որը  ֆինանսավորվում  է  բրիտանական  <<ՕՔՍՖԱՄ>>  կազմակերպության  կողմից/  <<Հույսի  կամուրջ>>  ՀԿ  Իջևանի  կենտրոնում  աղետների  ռիսկի  նվազեցման  և  հասարակության  իրազեկման  նպատակով  անցկացվել  է  ուսումնական  վարժանք: 
 Աջակցել  ենք  կրթական  <<Այբ>>  կրթական  հիմնադրամին  <<Կենգուրու>>  միջազգային  մաթեմատիկական  մրցույթի  կազմակերպման  համար

   Մարզի  հանրակրթական  դպրոցներում  առկա  խնդիրներից  է  ուսուցչի  թափուր  տեղերի  համալրման  հարցը:  Վերջինս  փորձում  ենք  լուծել  համագործակցելով  <<Դասավանդիր,  Հայաստան>>  հիմնադրամի  հետ:  2017-2018  ուսումնական  տարում  Տավուշի  մարզ  են գործուղվել  ևս  4  մասնագետ՝  Ներքին  Կարմիրաղբյուրի /հայ եկեղեցու պատմություն/,  Չորաթանի / ռուսաց  լեզու,  անգլերեն  լեզու/ և   Մովսեսի /ֆիզկուլտուրա/ միջնակարգ  դպրոցներում  դասավանդելու  համար:

   Մարզում  իրականացվող  նորարարություներից  էր  մայրաքաղաքի  դպրոցների  հետ  հեռավար   դասերի  անցկացումը:  Նմատատիպ  դասեր  անցկացվել  է  մարզի  5  դպրոցում:  Քանի  որ  մարզի  հանրակրթական  դպրոցներն  ունեն  լաբորատորիաների  վերազինման  կարիք,  ուստի  հեռավար  դասերի  ընթացքում  կիրառվող  փորձերը  հնարավորություն  են  տալիս   որոշ  չափով  լրացնել  այդ  բացը:  2017թ.  ընթացքում մարզի  հանրակրթական  դպրոցներում  իրականացվել  մոտ  1600  տեսադաս:
   Մարզի  27  դպրոցում  գործում  է  ռոբոտաշինության խմբակ:  <<Ինֆորմացիոն  տեխնոլոգիաների  ձեռնարկությունների  միության>>  կողմից  նման  խմբակներ  ունեցող  դպրոցներին  ի  պահ  տրամադրվել  են համակարգչային  տեխնիկա,  ռոբոտաշինության  համար  նախատեսված  ուսումնական  հավաքածու  և  ավտոմատացման  հավաքածու:

ՀՀ  կրթության  և  գիտության  նախարարի  հրամանով  հաստատված <<Տեխնոլոգիա>> առարկայի փորձնական ծրագիրը ձեռնարկատիրական կրթության բաղադրիչի ինտեգրմամբ՝  2017-2018 ուսումնական տարում ներդրվել  է հանրապետության բոլոր դպրոցների մեկական 2-րդ և 3-րդ դասարաններում:
Փորձնական ֆինանսական կրթության տարրեր ինտեգրած <<Տեխնոլոգիա>>  և  <<Ձեռնարկատիրություն>> առարկաները դպրոցներում  դասավանդում  են  ՀՀ կրթության և գիտության նախարարության և <<Հայաստանի պատանեկան նվաճումներ>> կազմակերպության կողմից վերապատրաստում անցած և համապատասխան վկայական ստացած ուսուցիչներ:  Իսկ   <<Ձեռնարկատիրություն>> /10-րդ դասարան/ առարկայի փորձնական ծրագիրը 2017-2018 ուսումնական տարում  դասավանվում  է  թվով  26  դպրոցում,  իսկ<<Ձեռնարկատիրություն>>-11 –րդ դասարան-գործնական ծրագիրը՝  3  դպրոցում:

Ձեռնարկատիրական կրթության չափորոշչի մշակման համար հիմք են ծառայել 2016 թվականի N1080 Կառավարության գործունեության ծրագիրը:

   2017թ.  շարունակվել  է   համագործակցությունը   <<Մանկական  մշակույթի>>  ազգային  կենտրոնի,  <<Հայկական  կարմիր  խաչի>>,  <<Երևան>>  մշակութային  ակումբի, << Ռուսաստանի  հայերի  միության>>,  <<Հայկական  ալիանս  ֆրանսեզ>>,  <<Հույսի  կամուրջ>>,  <<Առաքելություն  արևելք>>  հասարակական  կազմակերպությունների  հետ:  2017  թվականի  ընթացքում  Տավուշի  մարզպետարանի,  <<Հույսի  կամուրջ>>  ՀԿ-ի  և  հաշմանդամային  սպորտի  ֆեդերացիայի  հետ  կազմակերպել  են  մրցումներ,  որոնց  մասնակցել  են  չափահաս  և  անչափահաս  երեխաներ     Կազմակերպվել  են  <<Սպորտ  հանուն  հավասար  հնարավորությունների>>  մրցաշարեր  Իջևան,  Բերդ,  Նոյեմբերյան, Դիլիջան  քաղաքներում:

    Կազմակերպվել  են  սպորտլանդիաներ Իջևան, Նոյեմբերյան,  Բերդ  և Դիլիջան  քաղաքներում,  որի  հաղթողները  /հաշմանդամություն  ունեցող  երեխաներ/  մասնակցել  են  մարզային  եզրափակիչ  փուլին: Կազմակերպվել  են  սպորտլանդիաներ  նախադպրոցական  ուսումնական  հաստատություններում:
    Կազմակերպվել  են  թենիսի  մրցաշարեր,  որին  մասնակցել  են  հաշմանդամություն  ունեցող  10  երեխա,  ովքեր  պարգևատրվել  են  խրախուսական  նվերներով  և  մրցանակներով:

 << Ռուսաստանի  հայերի  միության>>   հասարակական կազմակերպության  հետ  միասին  կազմակերպվել  է  <<Ռուսական երգի  փառատոն>>-ը: 
   <<Հայկական  ալիանս  ֆրանսեզ>>  կրթամշակութային  կազմակերպության  կողմից  անցկացվել  է  ֆրանսերեն  դասավանդողների ամենամյա  սեմինար: 
 <<Մեկ համայնք մեկ դպրոց>> կիրակնօրյա դպրոցների և սոցիալ-կրթական կենտրոնների ծրագրի շրջանակներում      Տավուշի  Թեմի Առաջնորդարանի    կողմից  իրականացվել է Կիրակնօրյա  դպրոցների  ուսուցիչների վերապատրաստում,որին  մասնակցել  է    80 թեկնածու :  Վերջիններից 60-ը    ավարտական քննությունները հաջողությամբ հանձնելով աշխատում  են   որպես    թեմական կիրակնօրյա  դպրոցների ուսուցիչներ՝  մարզի  15  համայնքում:
   Մարզի  բոլոր  մանկապարտեզներն  ընդգրկված  են  <<Քայլ  առ  քայլ>>  հիմնադրամի  ծրագրում:
Տարրական  դասարանի  և  նախադպրոցական  տարիքի  երեխաներին  <<Նվերներ  Հայաստանին>>  ծրագրի  շրջանակներում  տրամադրվել  են  նվերներ:  Հանրակրթության  զարգացման  ուղղությամբ  կարևոր  է  <<Ապրել  միասին,  սովորել  միասին>>  ծրագրի  շրջանակներում  ցուցաբերած  մեթոդական  աջակցությունը:

<<ՍՕՍ-մանկական գյուղեր>> ՀԲՀ-ի եւ մարզպետարանի աջակցությամբ <<Մանկալքության կանխարգելում եւ ընտանիքների ամրապնդում>> ծրագրի շրջանակներում մարզի 4 համայնքների սոցիալապես անապահով 160 ընտանիքների տրամադրվել է հագուստ եւ սնունդ:

   ՀՕՖ-ի  կողմից   սահմանամերձ  համայնքների  դպրոցներին  տրվել  է  գրենական  պիտույքներ:
    2017թվականի  ընթացքում ՀՕՖ-ի  կողմից  վերանորոգման  աշխատանքներ  է  իրականացվել  Նավուրի  միջնակարգ /սանհանգույց, ճաշարան,  ֆիզիկայի լաբորատորիա/, Չինչինի միջնակարգ /սանհանգույց, համակարգչային  սենյակ, տեխնոլոգիայի  դասասենյակ/,  Իծաքարի հիմնական /խաղահրապարակ/,  Բերդի  թիվ  1 հիմնական / սպորտ  հրապարակի  կառուցում, խոհանոցի ջրագծի  անցկացում/, Բերդի  թիվ  4 հիմնական /խոհանոց/, Այգեձորի միջնակարգ  դպրոցներում:
   2017 թվականի  ընթացքում <<Առաքելություն  Արևելք>>  բարեգործական  կազմակերպության  կողմից  իրականացվել  է  վերանորոգման  աշխատանքներ    Արճիսի միջնակարգ /ռեսուրս  սենյակ/,  Ոսկեպարի  միջնակարգ /ռեսուրս սենյակ/,  Բաղանիսի  միջնակարգ /ռեսուրս  սենյակ/,  Կողբի թիվ 1 միջնակարգ /ռեսուրս  սենյակ/,  Բերդավանի  միջնակարգ /ռեսուրս  սենյակ/  դպրոցներ:
  Հաշվետու  ժամանակաշրջանում  Բերդավանի  միջնակարգ  դպրոցի  միջոցառումների   դահլիճը  վերանորոգվել  է  անհատ  բարերարի  կողմից:  Միքայել  Վարդանյանի  հովանավորությամբ  փոխվել  է  Ակնաղբյուրի  հիմնական  դպրոցի  պատուհանները  և  մուտքի  դուռը: Իրանահայ  բարերարների  հովանավորությամբ  վերանորոգվել  է  Սևքարի  միջնակարգ  դպրոցի  երկու  դասասենյակ:  Բարերարի  կողմից  վերանորոգման  աշխատանքներ  է  կատարվել  նաև  Արծվաբերդի  միջնակարգ  դպրոցում: Ամերիկահայ  բարերարների  հովանավորությամբ   իրականացվում   է  Իջևանի  թիվ  8  մանկապարտեզի  նոր  շենքի  կառուցումը:  Տարածքային  զարգացման  հիմնադրամի  կողմից  իրականացվում  է Արծվաբերդի  մանկապարտեզի նոր  շենքի  կառուցումը:  Ավստրալիահայ  բարերարների  կողմից  կառուցվել  է  Զորականի մանկապարտեզը:  Բարերարի  կողմից  կատարվել  է Սարիգյուղի  մանկապարտեզի  խոհանոցի  և  դահլիճի  վերանորոգում: <<Կարմիր  Խաչ>> միջազգային  կազմակերպության  կողմից  կառուցվել  է  պաշտպանիչ  հենապատ՝  Պառավաքարի  մանկապարտեզի  խաղահրապարակին  կից:
Մարզի  բոլոր  հանրակրթական  դպրոցներն  ապահովված  են  ինտերնետ  կապով  և  անհրաժեշտ  սարքավորումներով:  Ինտերնետ  կապի և  սարքավորումների  խափանման  դեպքերում` դպրոցների  տնօրենների  դիմումների  հիման  վրա, ԿՏԱԿ-ի  համապատասխան  մասնագետների  կողմից  ցուցաբերվել  է  անհրաժեշտ  օգնություն`  կապի  վերականգնման և  սարքավորումների  փոխման հարցում:     

Միջդպրոցական  ինտերակտիվ  ցանցի՝  dasaran.am-ի  միջոցով  դպրոցները  վարում  են  էլեկտրոնային  մատյաններ  և  արդյունավետությունը չափող  էլեկտրոնային  համակարգի  միջոցով  ամեն  ամիս  չափվել  է  ուսուցիչների  կողմից  կատարված  աշխատանքների  արդյունավետության  մակարդակը:   Այս  համակարգը  ծնողներին  տալիս  է  ուսուցչական  անձնակազմի  կատարած  աշխատանքներին  ծանոթանալու  թափանցիկ  և  մատչելի  հնարավորություն՝  միևնույն  ժամանակ  մեծացնելով  համակարգչային  գիտելիքների  նկատմամբ  հետաքրքրությունը:

2017թ.-ի  ընթացքում,  ինտերնետ  կապի  միջոցով  <<Դպրոցների  կառավարման  տեղեկատվական  համակարգից  /SMIS/>>  օգտվել  է  Տավուշի  մարզի  80   դպրոց:  <<Դպրոցների  կառավարման  տեղեկատվական  համակարգը>>  նախատեսված  է  կրթական  հաստատություններում  միասնական  տեղեկատվական  միջավայրի  ձևավորման  համար:  Համակարգը  թույլ  է  տալիս   կազմակերպել  և  օպերատիվ  կառավարել  կրթական  գործընթացը,  ինչպես  նաև իրականացնել կրթական  հաստատության  գործառույթների  վարչական  կառավարումը:

  ԴԿՏՀ-ն գործիք է դպրոցի անձնագրի, սովորողների, անձնակազմի, գրադարանի վերաբերյալ անձնավորված (անհատական) տեղեկատվության հավաքագրման, մշակման, պահպանման և այդ տեղեկատվության հիման վրա անհրաժեշտ վերլուծություններ և հաշվետվություններ ստանալու համար: 
Ժամանակին  կազմակերպվել  են  2017-2018 ուստարվա  <<Հանրակրթական  ուսումնական  հաստատությունների  գործունեության  մասին>>  վարչական  վիճակագրական  հաշվետվությունների  թղթային  և  էլեկտրոնային  տարբերակներով  հավաքման,  ստուգման  և  տեղեկատվության  մուտքագրման  աշխատանքները: ԿՏԱԿ է ներկայացվել  դպրոցների  վարկանիշավորում  անցկացնելու  համար  դպրոցների  կողմից  ներկայացված  հարցաշարերը:  

   ԿՏԱԿ-ի  կողմից` Իթվինինգ  պլյուս  ծրագրի շրջանակներում  ազգային  հավաստագրի  արժանանալու  համար անցկացվող  մրցույթին մասնակցել  են  մի  շարք  դպրոցներ:
    Քանի  որ,  մարզի  բոլոր  դպրոցներն  ապահովված  են  ինտերնետ  կապով, ուստի  շարժական  ինտերնետային  համակարգչային  կայանը մարզ  չի  այցելել:  
Կրթության  բնագավառում  տեղի  ունեցող  կարևոր  իրադարձությունները  և  միջոցառումները  տեղադրվում  են  մարզպետարանի  կայքում:  Մարզպետարանի  կայքում    տեղադրվում  են  նաև  դպրոցների  տնօրենների և  ուսուցիչների  թափուր  պաշտոնների  համար  անցկացվող  մրցույթների  վերաբերյալ  հայտարարությունները: Կրթության  բնագավառում  մարզպետարանի  գործունեության  հաշվետվությունը նույնպես  տեղադրվում  է  մարզպետարանի  կայքում:

    Հանրակրթական  դպրոցներում  անցկացված  միջոցառումների  վերաբերյալ    նյութերը  տեղադրվում  են  մարզպետարանի,  ԿՏԱԿ-ի  և  դպրոցների կայքերում:  Մարզի դպրոցների  համար  ԿՏԱԿ-ի  կողմից  ստեղծվել  է  վեբ  կայքեր,  որը  հնարավորություն  է  տալիս  տեղեկատվություն  ստանալ  դպրոցների  մասին: ՀՀ կառավարության 18.10.2016թ-ի N1060-Ա որոշման համաձայն`  մարզի դպրոցներն  իրենց  կայքերում  տեղադրում  են  նաև բյուջեի  վերաբերյալ  եռամսյակային  հաշվետվությունները:
ԿՐԹՈՒԹՅԱՆ,  ՄՇԱԿՈՒՅԹԻ  ԵՎ  ՍՊՈՐՏԻ

ՎԱՐՉՈՒԹՅԱՆ  ՊԵՏ`  Կ.ՆԱԶԱՐՅԱՆ
